
Ko e Tokoni ʻa e Tamai Hēvaní

Koeʻuhí ʻoku ʻofeina kitautolu ʻe he Tamai Hēvaní, kuó Ne 
ʻomi ai ʻa e ngaahi meʻa ngāue lahi, pe ngaahi meʻafoaki ke 

tokoniʻi kitautolu. Fakatauhoa ʻa e meʻafoaki takitaha mo hono 
fakatātā ʻi laló. Te ke fakaʻaongaʻi fēfē ʻa e 
ngaahi meʻafoaki ko ʻení ke tāpuekina 
ʻaki hoʻo moʻuí mo e niʻihi kehé?

ʻofa ki he 
niʻihi kehé

lotú

kau  
ʻaposetoló  
mo e kau 

folofolá

fānaú, ka ʻoku nau fakatovave atu ke tokoniʻi kinautolu  
ke nau tuʻu ʻi he taimi ʻoku nau humu aí. Pea ko e taimi 
ʻoku fakapotopoto ai ke fai iá, ʻoku fakaʻatā ʻe he ngaahi 
tamaí ʻa ʻenau fānaú ke nau fefaʻuhi mo e faingataʻá, he  
ʻoku nau ʻiloʻi ko e founga lelei taha pē ʻeni ki he fānaú  
ke nau ako aí.

Ko e Kau Faifakahinohino Kotoa Pē Kitautolu
ʻI hono fai ʻeni ʻe he ngaahi tamai ʻi he māmaní ki heʻe-

nau fānaú, ko e laumālie ʻo e fakahinohinó ko ha meʻa ia 
ʻoku fie maʻu ke tau ʻoatu ki he fānau kotoa pē ʻa e ʻOtuá, ʻo 
tatau ai pē pe ko e hā hono taʻu motuʻá, feituʻú pe tuʻunga 
ʻoku ʻi aí. Manatuʻi, ko e fānau ʻa e ʻOtuá ko hotau ngaahi 
tokoua mo e tuofāfine; ʻoku tau kau kotoa pē ki he fāmili 
taʻengata tatau.

ʻI he fakakaukau ko ʻení, ʻoku totonu ke tau hoko kotoa 
pē ko e kau faifakahinohino—ʻo vēkeveke ke tau fetokoni-
ʻaki ʻi heʻetau hoko ko e lelei taha te tau lavá. Koeʻuhí ko e 

fānau kitautolu ʻa e ʻOtuá, ʻoku tau maʻu ai ʻa e mālohi ke 
tau hoko ʻo hangē pē ko Iá. Ko e ʻofa ki he ʻOtuá mo hotau 
kāingá, tauhi e ngaahi fekau ʻa e ʻOtuá mo e muimui ki he 
ngaahi sīpinga ʻa Kalaisí, ko e hala ia ʻoku hangatonu, fāsiʻi 
mo fakafiefia ke tau toe foki ai ki he ʻao ʻo ʻetau ongomātuʻa 
fakalangí.

Kapau ʻoku fuʻu tokanga lahi ʻa e ʻOtua ʻo e ʻunivēsí kiate 
kitautolu ʻo Ne hoko ai ko ha faifakahinohino kiate kitautolu, 
mahalo ʻoku malava ke tau tokoni ki hotau kāingá, ʻo tatau 
ai pē pe ko e hā e lanu honau kilí, matakalí, tuʻunga fakasō-
sialé mo e fakaʻekonōmiká, lea fakafonuá, pe tui fakalotú. 
Tuku ke tau hoko ko e kau faifakahinohino ʻoku tākiekina 
fakalaumālie ke tāpuekina e moʻui ʻa e niʻihi kehé—ʻo ʻikai 
ngata pē heʻetau fānaú kae pehē foki ki hono kotoa e fānau 
ʻa e ʻOtuá ʻi he funga ʻo e māmaní. ◼

